
〈興社稷臣。獨公名德冠簪紳。合依衮綉歸雙闕。却擁旌幢帥七閩。帝欲十連均雨露。人思四海静風塵。會須展盡經綸手。總把安危佩一身。王漢濱〉

〈先生集寄制帥。五郡馳驅兩月忙。少城春事杳相忘。𪅃鶹鳴處韶光老。鵜鴂聲中旅思長。曾為青山迂客路莫偕紅斾訪仙鄉。浣花時節歸期近。〉

〈猶及遨頭共一觴。次制帥所和前詩。聖主憂勤躬萬務。英豪寧許山林住。弓旌號召士無留。竹帛功名公所赴。天表對揚諮見晚。坤維鎮撫歌〉

〈來暮。雪山增重絶紛埃。蜀道非離履平路。分陝聊煩攄妙畧秉鈞已歎迂髙步。朱轓撫俗逺民懷。玉賬折衝荒服懼。羽檄不飛烽堠滅。駿骨多收邊〉

〈市互。孔明七縱詎非長。户牖六竒真誤農狎其野無外憂。馬騰于槽有餘怒。三陲絶徼皆妥安。諸將雄師今盡護。九重益友思直諒。四蜀新聲咏〉

〈宣布。帥閫方觀勲業成。廟堂行看精神聚。嗟我衰遲託末契。辱公敦篤傾殊顧。當年獻賦誦凌雲。上國承顔恱披霧。禹門親睹躍風雷。堯陛初驚承〉

〈雨露。龍顔下曯頓生光。鳳翼髙翔從此附。稱身朝服曳青雲。滿袖天香携寳炷。九霄變化冥鵬升。一紀光陰隙駒鶩。綈袍雅意念張禄。襦褲餘波依〉

〈叔度。他時入覲對金蓮。伴直應隨玉堂寓。再和年將六帙諸衰具。漏盡鍾鳴行不住。一身許國銖兩輕萬里携家斗升赴。五羊大夫習勞苦。三〉

〈鱣先生嗟晚暮。分為一世數竒人。踏遍九州多半路。早歲嘗為梁甫吟。中途已失邯鄲步。窮通有命常自樂。莊子窮亦樂。通亦樂。所樂非窮通幽顯〉

〈無慚方不懼。郭象注莊子云幽顯無愧於。然後能獨行而不懼。每讀商書戒十愆。不憂漢法千三互。奔走頻驚使節光。叨逾敢歎儒冠誤。車下奪〉

〈牛任客疑。水中見蟹從人怒。怨恩肯效兒女語。正直猶希鬼神護。平生事業在方册。將老精神弊泉布。九重德意日邊逺。十萬師徒關外聚。不令聖〉

〈澤皆下霑。寧免吾皇尚西顧。上為朝廷廣霖雨。下令郡邑清蒙霧。乘軺無術謾觀風。分陝維賢𠋣行露。青天雲霧昔曾披。淥水芙蓉今宻附。郊坰小〉

〈隊連後乘。燕寢清香同妙炷。鳥雀難偕鴻鵠飛。駑駘暫逐驊騮騖。自憐落落王平子。遇此汪汪黄叔度。但憂温詔趣公歸。䕃宇不容孤迹寓。再和〉

〈珠璣百斛何人付。公有詩筒來不住。出塵秀句若霞摛。走筆豪篇逾響赴。吟安一字不知老。朝作千篇猶未暮。秋天鴻鵠翥浮雲。平地驊騮驅熟〉

〈路。分憂制節綿萬里。餘事文章兼七步。千軍獨掃人共驚。八面俱來我何懼。力扛九鼎更妥帖。胷蟠萬卷森差互。千言未困見縱横。一點不加無謬〉


〈誤。音諧律吕鳳凰鳴。勢薄雲天鵬鳥怒。流傳應有賈客售。在處豈無神物護。公詩光熖千丈錦。我詩粗窘一尺布。公詩雄富百雉都。我詩窮陋三家〉

